
Kommunitoqqat uterfigeqqgissagutsigit allaffissornikkut aningaasartuutit qanoq
allanngussanersut pillugit Naalakkersuisut nalunaarusioqqullugit Inatsisartut
aalajangiiffigisassaattut siunnersuut. Nalunaarusiaq UPA2025-mut Inatsisartunut
agguaanneqgassaaq.

(Inatsisartunut ilaasortaq Aggalu C Jerimiassen, Atassut)

Siullertut Inatsisartunut ilaasortap Atassummeersup Aqqalu C. Jerimiassenip aalajangiiffigisassatut
siunnersuutaanut pingaarutegartumut Siumumiit qujarusuppugut, tamannalu imaattumik
oqgaaseqarfigissavarput.

Inatsisartut 2007-imi ukiakkut ataatsimiinnerminni aalajangiuppaat nunatsinni kommunit 18-init
sisamaannanngortinnegassasut. Taamaasilluni illoqarfiit tamarluinnarmik kommuneqarfinni
gitiusut immikkut kommuneqartinnegarnerat atorunnaarsinneqarluni.

Kommunit kattussuutsinneqarnerat eqgarsaatigalugu pingaarnertut tunngaviusimavoq kommunit
innuttaasunut  toggaannartumik  tunngasut  suliarisalissagaat, = taamaalillutik  pisortat
ingerlatsinerannut innuttaasunut aqqutaalissallutik.

Tamanna innuttaasut oqartussaasunut naleqquttunut apuussisinnaanissaannik
kinguneqartussaassasoq  kiisalu  sulisunit  suliatigut  piginnaasagarluartunit  suliassanik
suliarinnissinnaasunit sukkanerusumik eqaannerusumillu sullinnegarnissamik

kinguneqartussaassasoq anguniagaavoq, taamatullu innuttaasut ataasiakkaat inatsisitigut
innarlitsaalineqarnerat annertunerulernissaa aamma anguniarneqgarluni. Tassalu Pisortat
sullissinerat ataatsimut isigalugu innuttaasunut suliffeqarfinnullu pisariinnerulersinneqarlunilu
ataqatigiinnerulersinneqassasoq aammattaaq anguniagaallunilu siunertaavoq.

Taamatuttaag kommunit kattussuutsinnegarnerat inuiagatigiinnut sipaarutaanissaata saniatigut
ilaatigut inuussutissarsiortunut kingunegassanngitsoq ogariartuutaavoq — imatut tamanna
paasineqgassaaq, kommunit kattussuutsinneqarnerat inuussutissarsiortunut
kinguneqarnavianngilag. Kommunit aaqqissuutseqqinneqarneranni tassaapput taakku ogaatsit
ilaatigut  atorneqartut, qularnanngitsumillu  anguniagaasuni aamma  amerlasuutigut
eqgortinneqaratik atuutsinnegartut.

Naak kommunit  aaqgissuutseqqginneqarnerat ukiorpassuunngitsut matuma siorna
eqgqunnegaraluartoq annertuumik inuiaat politikerillu akornanni oqallinnerit pisarsimapput sulilu
sakkortusiartortutut illutik. Taamatuttaag kommuni ataaseq innuttaasut taasitinnegareernerisigut
aveqginnegarsimalluni.



Qanga kommuniusimasut arlallit namminneq kommuninngoqqginnissaminnik anguniagagarlutik
iliuuseqgallattaanerat pivoq, ilaatigut piffinni pinegartuni innuttaasut tamat oqartussaagataanerat
atorlugu atsiortiternernik  katersisarnerat ilisimavarput, kingullertigullu  Nanortalimmiut
nunagarfimmiortaasalu  atsiornernik  katersaat  qinersisinnaasunit 70 %  missaanit
atsiorneqarsimasut kommunalbestyrelsimut  tunniunneqarput, tamatumalu kingorna
taasitinneqarnissaannik aalajangiiffiusumik.

Naalakkersuisut innuttaasut kommunit aaqgissuuteqqginneqarnerisa kingorna kommuninit
sullinnegarnermikkut naammagisimaarinninnerannik aallaavegartumik misissuinerat maanna
ingerlasoq ukiamullu saggummiunneqgartussag ganog nuna tamakkerlugu assilissamik
pilersitsissanersoq Siumumiit pissangalluta utaggimaarparput, naak tamanna kommunit
aaqgissugaanerannik agguluttogaqqittariagarnermillu toggaannartumik imaganngikkaluartoq.

Qaammatini kingullernittaaq inuiagatigiinni kommunit aaqgissugaanerat pillugu annertuumik

inuiagatigiinni ogallittogarpoq, Siumumilu iluarisimaarparput Naalakkersuinikkut
ogariartuutaasartut killiffiup naliliiviginegarnissaanik pisariagarpallu iliuuseqgartogarnissaanik
ogariartuuteqartoqgartarnera. llaatigullumi aamma Naalakkersuisut kommuninik

aaqqissuusseqgissimanerup iluatsissimannginneranik ogariartuutigisaat pissutissaqalersitsivoq
iliuusegarnissamik. lliuuseqarnissarlu piffissanngortoq Siumumi isumagarpugut.

Siunnersuuteqartup nassuiaammik sanasogarnissaa anguniarpaa, tassuunakkut kommunitogqganut
uteqgittogassagaluarpat allaffissornikkut aningaasartuutit nassuiaammi ganoq
isikkogarsinnaanerat qularnaarumallugu. Siumumiillu aamma soqutiginartipparput aningaasat
gitiusoqarfimmiit ukiumoortumik kommuninut nuunnegqartartut naapertuuttumik
agguarneqgartarnersut paasissallugu, aamma atuuffissaminnut atorneqartarnersut ilanngullugu.
Apegqqummut tassunga ilanngulluguttaaq nalilersugassaqqitsipparput, inuiagatigiittut ataasiusutut
isigaluta nammagatigiittumik ingerlatsisoqarnersoq. llisimavarput inuiagatigiittut
kiffartuunnegarnissatsinnut atatillugu ingerlatarpassuit sumiiffinnut ataasiakkaanut
katersorsimagivut, tamannalu pissusissamisoornersoq ilanngullugu nalilersugassaqqippoq.

Taamak oqaaseqarluta  siunnersuut iluarisimaarparput  taperserlugulu, taamaalilluta
suleriaqginnissaq  eqgarsaatigalugu  paasissutissat  pingaaruteqartut  pigilerneqgarnissaat
gulakkeerneqassammat.

Siumumili nassuiaammik sanasoqarnissaa eqqgarsaatigalugu kommuninut ataatsimut tapiissutit
aammalu nalimmassaarutit kommunitogganut uteqqittogassagaluarpat nutarternegarsinnaanerat
ilanngullugu nalilersogquarput, taamaaliornikkut kommunit mikinerusut aningaasaqarnikkut
nammassinnaasumik ingerlasinnaanissaat qulakkeerumallugu.

Siumumiit taamatut oqaaseqarluta siunnersuut taperserparput ataatsimiititaliamullu
susassagartumut innersuullugu.

Anders Olsen, Siumut.



